
OHR

Za dogovor o policijskoj reformi potrebna su dva elementa

Danas se nastavljaju razgovori o restrukturiranju policije na
osnovu izvještaja Direkcije za reformu policije.

Rok  do  koga  državna  i  entitetske  vlade  trebaju  usvojiti
reformu policije je drugi mart, što znači da se dogovor mora
postići još ove sedmice.

Istovremeno, Evropska komisija je jasno dala do znanja da
postoji ograničena prilika da se Sporazum o stabilizaciji i
pridruživanju potpiše još ove godine. Svako dalje kašnjenje
moglo bi odložiti potpisivanje tog Sporazuma do 2008. godine.

Da bi se ti uvjeti ispunili, razgovori koji su u toku trebali
bi, kao minimum, rezultirati dogovorom o dva elementa: prvo,
potrebno  je  postići  dogovor  o  prijedlogu  plana  policijske
reforme koji se zasniva na izvještaju Direkcije; i drugo,
potrebno je dogovoriti jasan vremenski rok za provedbu ove

reforme  kako  bi  se  poduzeli  neopozivi  koraci  prije
potpisivanja  Sporazuma  o  stabilizaciji  i  pridruživanju  u
daljem toku ove godine.

Jasno je da će se status quo promijeniti, ali politički lideri
ove  zemlje  moraju  riješiti  na  koji  način.  Međunarodna
zajednica prisustovaće razgovorima koji će se voditi danas
popodne  kako  bi  mogla  dati  mišljenje  o  tome  da  li  je
predloženo rješenje u skladu sa tri principa koja je Evropska
unija navela kao preduvjete za reformu policije.

OHR pozdravlja činjenicu da su politički lideri BiH pokazali
spremnost da interese ove zemlje i njenih građana stave ispred
svega ostalog i da pokušavaju riješiti preostala pitanja kako
bi  BiH  imala  šansu  da  potpiše  Sporazum  o  stabilizaciji  i
pridruživanju sa EU još ove godine.

 

OSCE

Stažiranje  u  Parlamentarnoj  skupštini  BiH  pruža  mladima
dragocjena radna iskustva

Misija  OSCE-a  u  Bosni  i  Hercegovini  i  Sekretarijat
Parlamentarne  skupštine  BiH  potpisali  su  Memorandum  o
razumijevanju,  koji  se  odnosi  na  projekt  zapošljavanja
volontera u Sekretarijatu Parlamentarne skupštine BiH. Kao dio
ovoga projekta, šest volontera pomoćnika će, u idućih nekoliko
dana, biti zaposleno, za početak, na period od šest mjeseci.

Volonteri će pomagati u oblastima u kojima Misija OSCE-a u BiH
već učestvuje; u radu Komisije za evropske integracije, u
Odjelu za odnose s javnošću i Istraživačkom centru.

Projekt  daje  mogućnost  i  pruža  priliku  mladima  koji  su
diplomirali,  da  steknu  radno  iskustvo  u  Parlamentarnoj
skupštini BiH.

Sudstvo u BiH mora omogućiti zaštitu pretpostavke nevinosti



Kako bi pomogla sudstvu da funkcionira u skladu s međunarodnim
standardima, Misija OSCE a u Bosni i Hercegovini objavila je
Izvještaj  pod  nazivom  Pretpostavka  nevinosti:  Primjeri
nepoštovanja međunarodno priznatih standarda u oblasti zaštite
ljudskih prava pred sudovima u Bosni i Hercegovini.

Analizirajući  određene  problematične  primjere  u  kojima  je
možda  dovedeno  u  pitanje  pravo  osumnjičenoga  odnosno
optuženoga  da  se  smatra  nevinim,  Misija  OSCE-a  izražava
zabrinutost što postoje primjeri, osobito u stadiju postupka
kada  se  optuženi  izjašnjava  o  krivnji,  da  sudovi  u  BiH,
uglavnom na razini općinskih i osnovnih sudova, ne poštivaju
pravo  optuženih  da  se  smatraju  nevinim,  što  može  imati
negativne  posljedice  po  njihovo  pravo  na  pravičan  kazneni
postupak. 

Tipičniprimjerislučajevaovihkršenjasurecimokadasudijepostavlja
ućispecifičnapitanja   navodeoptuženedaseizjasnekrivima.U
suštini, pretpostavka nevinosti znači da se prema nekoj osobi
koja se tereti za kazneno djelo mora postupati kao da nije
počinila kazneno djelo, sve dok neovisan i nepristran sud
pravomoćnom presudom ne utvrdi njenu krivnju. Ovo je posebno
bitno  ako  znamo  da  kršenje  ovog  principa  može  dovesti  do
ugrožavanja  prava  na  pravično  suđenje.
Poštivanjeovogprincipaje,  istotako,
osiguravapovjerenjegrađanauvladavinuzakona.

U  ovom  izvještaju  se,  također,  iznose  preporuke  za
odgovarajuće  sudionike  o  tomu  kako  pristupiti  riješavanju
uočenih problema. Pravosudni organi su dužni biti suzdržani od
poduzimanja  bilo  kakve  radnje  koje  impliciraju  krivicu
optuženoga. Posebno je važno izbjegavati radnje kao što je, na
primjer,  prijetnja  izricanja  strožije  kazne  ukoliko  slučaj
dođe do suženja.  S toga je od izuzetne je važnosti da se
poštuju standardi, postavljeni u Kodeksu ponašanja sudija i
tužilaca, a koji se tiču poštivanja međunarodnih normi iz
onblasti  ljudskih  prava.  Prema  tome,  Misija  OSCE-a  u  BiH
poziva Visoko sudsko i tužilačko vijeće da istraži slučajeve u



kojima su sudije prekrišile princip pretpostavke nevinosti

Izvjestaj možete naći na www.oscebih.org.

 

EUFOR

Posjeta komandanta EUFOR-a Briselu

Komandant  snaga  Evropske  unije,  kontraadmiral  Hans-Jochen
Witthauer, prošle je sedmice posjetio Brisel radi konsultacija
sa  predsjedavajućim  Vojnog  komiteta  Evropske  unije,
Predsjedništvom  EU,  Sekretarijatom  Vijeća  EU  i  Evropskom
komisijom.

Admiral Witthauer je istakao da će EUFOR nastaviti igrati
ulogu u održavanju sigurnog i stabilnog okruženja u Bosni i
Hercegovini.  Sa nekolicinom evropskih organizacija podijelio
je vojnu ekspertizu iz prve ruke i svoje viđenje situacije u
Bosni i Hercegovini prije donošenja odluke o preustroju EUFOR-
a koja se očekuje krajem ovog mjeseca.

EUFOR je samo jedan primjer dugoročne posvećenosti EU ovoj
zemlji.   Operacija  „Althea“,  misija  EUFOR-a  u  Bosni  i
Hercegovini, trenutno je jedina vojna misija u svijetu pod
vođstvom Evropske unije.  Iskustvo stečeno tokom ove misije
poslužiće kao primjer u oblikovanju buduće politike i misija u
okviru Evropske sigurnosne i odbrambene politike (ESDP).

Činjenica  da  je  EUFOR  usklađen  sa  drugim  evropskim
institucijama i stvarno ugrađen u njih čini ga jedinstvenim u
usporedbi sa drugim međunarodnim vojnim misijama.

EUFOR djeluje rame uz rame sa svim članovim porodice Evropske
unije u BiH, uključujući Posebnog predstavnika EU, Policijsku
misiju, Posmatračku misiju, Komisiju i Predsjedništvo.  Ovakva
situacija  omogućava  koordinaciju  širom  cijele  porodice
Evropske unije.

Pitanja novinara:

Dnevni List, Rešad Dautefendić:

Imam pitanje za gospodina Foster-a. Da li u ovoj jutrošnjoj
akciji na Palama učestvuje EUFOR i ako učestvuje možete li nam
nešto više reći o tome? Ako ne učestvuje u ovoj akciji sa
NATO-om – zašto ne učestvuje?

EUFOR, Nicholas Foster:

Akcija  ju  je  predvodio  NATO.  EUFOR  jeste  ponudio  pružiti
medicinsku podršku u slučaju da ona bude potrebna, međutim to
je  sve  što  je  EUFOR  doprinio  ovoj  akciji.  Akciju  je  u
potpunosti inicirao i predvodio NATO. To je sve što imam da
kažem.


